
Glion, ils 3 d'avrigl 2023 

 
Invit a l'infurmaziun da medias 
agrischa – aventura agricula 2023  
 
In’istorgia da success cuntinuescha: Ils 29 e 30 d’avrigl 2023 è la messa agricula per la terza giada 
suenter ils onns 2011 e 2016 a Glion. A l’occurrenza gronda agricula da dus dis che ha lieu mintga 
primavaira en in’autra regiun dal chantun, vegnan spetgadas var 15’000 visitadras e visitaders. 
 
In comité d’organisaziun regiunal da 20 persunas è, sut l’egida da l’Uniun purila grischuna, responsabel 
per la realisaziun da l’occurrenza la pli gronda da l’agricultura grischuna. L’Agrischa a Glion 
pussibilitescha a las visitadras ed als visitaders invistas plain tensiun en l’agricultura ed en la vita da las 
puras e dals purs en Surselva. Ensemen cun il chantun ospitant Uri n’han las persunas responsablas 
betg gì fadia da metter en pe in program surprendent e varià.  
 
Gugent informescha il comité d’organisaziun detagls davart quai program ed envida Vus a 
l’infurmaziun da medias:  
 
Data  13 d'avrigl 2023 
Temp  10.00 – 11.00  
Lieu  7127 Sevgein, bain puril Cadalbert, Curschetta 211 
 
Nus ans legrain d’astgar beneventar Vus a Sevgein ed engraziain gia ussa per Voss rapport davart 
l’Agrischa 2023.  
 
Cun salids agriculs,  
 
  
  
Curdin Capeder   
President dal comité d'organisaziun  
 
 
 
Annunziar per plaschair via QR-code ni via www.agrischa-erlebnis.ch/de/medieninformation 

